
“Errefuxiatu baten begitartea? 

Haur serbiar bat, emakume ruandar bat, adindu kanbodiar bat... Seguru
gaude pertsona horiek guztiek sufritu izango zutela erbestea. Eta gu? Ez
ote gara gure gotorleku europar honetan babesten ari? Askotan, ez dugu
nahi izaten gurean sar daitezen eta beren ihesaldien berri eman diezagu-
ten, horrek guztiak gurekin inolako zerikusirik ez balu bezala. Orduan, erre-
fuxiatu bihurtzen gara, geuk hala erabakita. Eta irudikatu ditugun pertso-
na horien begitarteak? Zer dira? Halabeharrez errefuxiatutako pertsonak?
Hala guk erabakita errefuxiatutako pertsonak?”

Mezu horrexekin hasten da ALBOANek Grandes Lagos Errefuxiatuentzako
Jesuiten Zerbitzuarekin (EJZ) elkarlanean egindako bideoa; zenbait errefuxia-
turen aurpegiak eta bizitzak erakusten ditu. Errefuxiatuen beren testigantzen
bidez, gai hauek aztertzen ditu bideoak: 

1. Zein dira errefuxiatuak?

2. Errefuxiatu izatearen arrazoiak eta ondorioak

3. Bizitza-historiak

4. Eskubideak eta... erantzukizunak

5. Irteerak eta aukerak

6. Errefuxiatuen etorkizuna

Bideoaren laburpena

Nolakoa da pertsona errefuxiatua? Zer dakigu pertsona errefuxiatuei eta
lekualdatuei buruz? Badute historiarik? Badute etorkizunik? Zerekin egiten
dute amets? Nolakoa da haien bizitza? Zergatik bizi dira horrela?

Bideo/DVD honek pertsona errefuxiatu eta lekualdatu batzuengana hurbiltze-
ko helburua du. Ematen dituzten lekukotasunen bidez erantzungo diete galde-
ra horiei. Bideo/DVDaren bidez, pertsonen lekualdatzeari buruzko hausnarke-
ta eta eztabaida piztu nahi dugu.

Material honetan “Pertsona errefuxiatuen begitarteak eta oinatzak” bideoaren
edukiak lantzeko berariaz diseinatutako eta hautatutako zenbait jarduera
azaltzen dira. Proposamen didaktiko honen bidez, hurbiletik jasoko dugu per-
tsona errefuxiatuen eta lekualdatuen eta haiekin lan egiten dutenen testigan
tza. Giza eskubideak, pertsonen lekualdatzea, immigrazioa, gerra eta gatazka,
biziaren aldeko apustua eta antzeko gaiak elkarrekin lotzen joango dira jar-
duerak egin ahala. Eta, ondorioz, metodologia desberdinak erabiliz, hausnar-
ketarako, elkarrizketarako eta aurkikuntzarako bidean jartzen duen materiala
lortzen da.

Horretarako, eduki hauek lantzen dira jardueretan:

• Pertsona errefuxiatuaren eta lekualdatuaren kontzeptua.

• Lekualdatzea eta errefuxiatzea eragiten duten arrazoiak.

Edukiak, helburuak, metodologia eta ebaluazioa

Eta hau esanez bukatzen da bideoa: “Zuk ere esperientzia zirraragarri bat bizi
dezakezu egunero! Gaur bertan, haur serbiarra, emakume ruandarra edo adin-
du kanbodiarra aurki dezakezu kalean... irten zaitez zure babeslekutik, hurbil-
du zaitez, ezagut itzazu eta inplika zaitez planeta honetan bizikide dituzun
pertsonekin”.

Hauxe dute helburu bideoak eta bideoan agertzen diren gaiak jorratzeko pres-
tatutako jardueren gidak: errefuxiatuak eta bizilekuz aldatu behar izan duten
pertsonak horretara eraman dituzten arrazoiak ezagutzea, aztertzea, ulertzea
eta horietan inplikatzea.

• Errefuxiatuaren estatutua ezagutzea.

• Lekualdatzearen eta errefuxiatzearen ordezko aukerak eta irtenbideak.

• Errefuxiatzearen aurrean dugun egitekoa.

Eta helburu hauek lortu nahi dira:

Prozedurazkoak:

• Informazioa bilatzea.

• Egoera bakoitzaren analisi kritikoa eta kausala egitea.

• Taldean lan egitea, informazioa bilatzeko eta arazoak ebazteko.

• Errealitate baten aurrean ekiteko proposamenak biltzea.

Jarrerazkoak:

• Pertsona errefuxiatuekiko enpatia.

• Pertsonekiko errespetua.

Bideoa pertsona helduekin lan egiteko tresna erabilgarria eta egokia bada ere,
jarduera-gida 14-18 urte bitarteko pertsona-taldeentzat prestatu da batez ere.
Hala ere, jardueren aldakortasuna eta barietatea dela medio, material hau
adin desberdinetako taldeekin lan egiteko aukera ematen duen gida da.
Finean, testuinguruaren, taldearen, aurreikusitako helburuen eta denboraren
arabera, materiala hainbat modutan erabil daiteke, egoera jakin bakoitzari
egokitzeko.

Gainera, jarduera-gida honetan agertzen den informazioa eta proposamenak
osatzeko, ALBOANen “Errefuxiatuak. Eskubideak dituzten pertsonak” era-
kusketaren jarduera-gidako jarduerak egitea gomendatzen dugu.

Jarduerak garatzeko proposatutako metodologiak esperimentazioaren eta
hausnarketaren bidea erabiltzearen alde egiten du, ikasteko eta aurkikuntzak
errazteko. Urruneko pertsonen bizitzaren istorioa gerturatu eta hurbileko erre-
alitate bihurtzen dira pertsona horiek. Horrekin, pertsonen lekualdatzearen
errealitatearen ulermena eta haiei eta guri beste ikuspuntu batzuetatik begi-
ratzeko gaitasuna erraztu nahi dugu. 

Jarduera baten ondoren, ondorioak norberak egindako aurkikuntzen bidetik
iristen dira. Hainbat teknika eta estrategia parte-hartzailek metodologia-

mota horren alde egiten dute, ezagutzeko eta bizitzeko helburuarekin:
aurretiazko ideiak antzematea, elkarrizketak eta eztabaidak, irudimenezko
bidaiak, prentsa-azterketak... Lankidetzaren eta talde-lanaren alde egiten
duten prozeduren proposamen berezi honi esker, jarduera-gida hau material
irekia, praktikoa eta erabilgarria da hezitzaileentzat eta, bestalde, motiba-
tzailea da ikasleentzat.

Jarduerak hiru bloketan biltzen dira. Lehenean, bideo/DVDa eman baino lehen
aplikatzeko jarduerak proposatzen dira, aurretiazko ideiak eta aurreiritziak
lantzeko. Bigarren blokeak bideo/DVDaren hitzez hitzeko transkripzioa barne-
ratzen du. Eta hirugarren blokean, bideo-emanaldiaren ondoren egiteko hain-
bat jarduera sartzen dira, eta bideoan azaltzen diren alderdiak sakontzeko eta
aztertzeko aukera ematen dute. Jarduera batzuk bideo/DVDrik gabe erabil dai-
tezke, baina bideoa erabiltzeko gomendioa egiten dugu.

Era berean, ondoren aurkezten diren jardueren inguruan egindako proposa-
menak, hausnarketak, dokumentuak edota landutako jolasak jasotzea gusta-
tuko litzaiguke. Gure web orrialdean ager daitezen nahi izanez gero, ez zalan-
tzarik izan ALBOANekin harremanetan jartzeko. 

Aita Lojendio 2, 2º • 48008 Bilbo
Tel.: 944 151 135 • Faxa: 944 161 938

alboanbi@alboan.org

Barañain Etorbidea 2 • 31011 Iruña
Tel.: 948 231 302 • Faxa: 948 264 308

alboanna@alboan.org

Erronda Kalea 7, 4. Ezk • 20001 Donostia
Tel.: 943 275 173 • Faxa: 943 320 267

alboangi@alboan.org

www.alboan.org

Honez gain, ALBOANek pertsona errefuxiatuei eta lekualdatuei buruzko era-
kusketa bat, erakusketari lotutako jarduera-gida osagarriak eta hainbat argi-
talpen ditu, hala eskatzen duten pertsonei emateko.

Ebaluazioa

Aurreikusitako helburuak lortzeko tresna gisa, bideoaren eta materialaren era-
bilgarritasuna balioztatzeko, taldearen ebaluazio-irizpideak aurkezten ditugu:

Halaber, ikasleek lan honen balioa baloratzea proposatzen dugu.

Bideoko edukien ulertze-maila

Pertsona errefuxiatuen egoera ezagutzeko interesa

Pertsona horien bizi-errealitatearekiko errespetu-jokabidea

Egoeraren arrazoiak eztabaidatzeko eta aztertzeko gaitasuna

Sormena ekintzarako proposamenak gauzatzerakoan

Lan-taldeen parte hartzeko maila

Lan-taldearen elkarrizketarako eta lankidetzarako jarrera

1 2 3 4 5

Bideo-emanaldia baino lehenago egindako talde-lanak
landu nahi ziren alderdien ikuspegia zabaltzen
lagundu dizu?

Emanaldiaren ondoren egindako jarduerek
bideoan azaltzen ziren alderdiak zehazten
eta argitzen lagundu dizute?

Metodologia egokia erabili da?

Landutako edukiak interesgarriak eta garrantzitsuak
izan dira?

1 2 3 4 5

Ebaluazio-irizpideak. Eman 1 (ezer ez) eta 5 (asko) bitarteko 

Zure iritzia jakin nahi dugu. Eman 1 (ezer ez) eta 5 (asko) bitarteko

Adierazi, beheko lerroetan, landutako jardueren izenburua eta eman puntua-
zio bat.

.............................................................................................................................................................................................................................................................................................................

.............................................................................................................................................................................................................................................................................................................

.............................................................................................................................................................................................................................................................................................................

.............................................................................................................................................................................................................................................................................................................

Zein alderdi hobetuko zenuke (metodologia, edukiak, jarduerak)? Zergatik?

.............................................................................................................................................................................................................................................................................................................

.............................................................................................................................................................................................................................................................................................................

.............................................................................................................................................................................................................................................................................................................

.............................................................................................................................................................................................................................................................................................................

Lan guztian, zein alderdik eragin dizu hausnarketa eta zalantza?

.............................................................................................................................................................................................................................................................................................................

.............................................................................................................................................................................................................................................................................................................

.............................................................................................................................................................................................................................................................................................................

.............................................................................................................................................................................................................................................................................................................

Balorazio eta iritzi guztiak ezagutzeko –izan ere, oso garrantzitsuak dira
hezkuntza materialak egiteko orientazio moduan–, zuen ebaluazioak bidaltze-
ko eskatzen dizuegu.

Garapena: taldeak errefuxiatu eta lekualdatuen inguruan dauzkan
aurreiritziak ezagutzeko asmoz, ideia zaparrada batekin hastea propo-
satzen dugu. Irteten diren terminoak, papelografo batean idatziko dira
hauei buruzko inolako aipamen edo iritzi juiziorik egin gabe. Ideia
zaparradarako galdera iradokitzaile batzuk:

• Zer esan nahi du pertsona bat errefuxiatu izateak?

• Errefuxiatu hitza entzuten duzunean, zer pertsona mota
datorkizu burura?

• Nola imajinatzen duzu errefuxiatu baten bizitza?

Ondoren, pertsona errefuxiatuen irudiak bilatzeko (aldizkarietan,
egunkarietan edo Internet bidez) eskatuko diogu taldeari, eta irudi
horiekin collage bat egiteko. Collagearekin adierazi nahi den mezua
laburbiltzen duen hausnarketa edo esaldia asma dezakete pertsona
helduenek. 

Collageak horman ezarri, eta talde bakoitzak berea aurkeztuko du.
Azkenik, lan hori egiteak zer iradoki digun azaldu diezaiekegu gainera-
koei, eta galdera hauei buruzko hausnarketa egin dezakegu: zer galde-
ra bururatzen zaizkigu? Zer jakin nahi dugu pertsona horiei buruz?

Pertsona errefuxiatuen begitarteak eta oinatzak

Bideo/DVDa ikusi aurretik egiteko jarduerak

Beharrezko materialakDenbora

Papelografoa, errotuladoreak,
zelo-papera, aldizkariak, egunkariak
edo Internet.

50 minutu.

11

Informazio gehigarria: ondorengo web orrietan informazioa lor daiteke.
www.acnur.org
www.cear.es
www.solidarios.org
www.jrs.net

Garapena: Petersen maparen proiekzioaren kopia batean, aurkitzen
ditugun pertsona errefuxiatuen mugimenduei buruzko datuak edo
ezagutzen ditugunak ezarriko ditugu. Bigarren mapa batean, pertso-
na lekualdatuen mugimenduen zenbatespena azalduko dugu:
lekualdatzeak gertatzen diren herrialdeak kolorez margotuko ditu-
gu. Hirugarren mapan, migrazio-mugimenduak erakutsiko ditugu,
gezien bidez –gezien lodierak pertsona-kopurua adieraziko du–.

Hiru mapak aztertuta, zer ondorio lor ditzakegu?

Europara, Espainiara edo zure ingurura heltzen diren pertsona
migratzaileek zer ehuneko osatzen dute? Eta Europatik,
Espainiatik edo zure ingurutik kanpora doazenek? Zer erlazio dago
bi ehunekoen artean?

Mundua pertsonen lekualdatzearen arabera

Beharrezko materialakDenbora

Petersen maparen hiru kopia,
errotuladoreak edo
markatzaileak eta, hala nahi
bada, aurretik lortutako
informazioa.

50 minutuko saio bat,
informazioa ematen bada;
50na minutuko bi saio,
informazioa bilatu behar bada.

Garapena: bakoitzari eskatuko zaio errefuxiatua dela
imajinatzeko eta pentsatzeko: lekualdatzean, oinarrizko
zer gauza hartuko zenituzke bidean eramateko? Hiritik
botako bazintuzte, nora joango zinateke? Zer sentituko
zenuke? Pertsona errefuxiatu gisa imajinatutako istorioa
gogoratu eta gainerakoei azaltzea eskatuko diegu.

Horren ondorengo eztabaidan, galdera hauetan sakondu
daiteke: badago guztiek sentitzen duten sentimendurik?
Nora joango litzateke gehiengoa? Zergatik?

Jarduera hori osatzeko, bideo/DVDa ikus daiteke, zer
gauza errepikatzen diren eta zerk harritu dituen jakiteko.

Errefuxiatua izango bazina...

Denbora

50 minutuko saio bat,
bideoa ikusi gabe.

Beharrezko materialak

Papelografoa eta
boligrafoa.

Garapena: inguruko tokiren batera edo beste herrialde batera emigratu
behar izan duten ezagunen lekukotasuna jasotzea proposatzen da. 

Horretarako, egin nahi dizkiegun galderak jasoko dituen elkarrizketa-
gidoia prestatuko dugu eta gero, elkarrizketa egingo diegu hautatuta-
ko pertsonei. Horren ondoren, elkarrizketak transkribatu, eta gela edo
lokala girotzeko erabiliko ditugu, pertsona bakoitzaren gertaera
gakoak gainerakoei azalduz. Beste aukera bat, egindako elkarrizke-
tak bideoz grabatu eta taldean ikustea izango litzateke. 

Aurkezpenaren ondoren, galdera hauen inguruko hausnarketa egin-
go dugu: bizitza-testigantza hauetatik zerk eragiten du inpakturik
handiena? Zer kondiziok edo egoerak bultzatzen ditu pertsonak
migratzera? Zer asmo eta nahi dituzte? Zer sentitu dute toki ezberdin
batera heltzean? Zer zailtasun izan dituzte? Zer iradokitzen digu
horrek guztiak? Testigantzetan patroi edo elementu komunak daude?

Azkenik, ondorioak beste panel batean aurkez ditzakegu, gela edo
lokala girotzeko, edo iritzi-artikulu gisa idatz ditzakegu, eta tokiko
aldizkari batera bidali. 

Halaber, elkarrizketatutako pertsona bat edo gehiago gonbida ditzake-
gu, eta haiekin eztabaida egin.

Begitarteak eta oinatzak

Beharrezko materialakDenbora

Papelografoa,
errotuladoreak, zelo-papera.

50na minutuko bi saio,
elkarrizketaz gain.

Garapena: Susanna Tamaro idazlearen “Fuera” fikzio-liburuan ager-
tzen diren pertsona lekualdatuen testigantzak dituzue hemen.

Talde bakoitzari testigantza bat eman, eta pertsona horien bizitza
imajinatzeko eskatuko diegu. Nolakoak ote dira? Zer ilusio ote dituz-
te? Nola bizi ote dira beren herritik kanpo? Zer etorkizun ote dute
aurrean?

Irakurri dugun testigantzari buruz eta haien bizitzari buruz –nolako
imajinatu dugun– hitz egingo dugu gainerakoekin. Gero, guztiei azal-
duko diegu hausnartutakoa. Badago testigantzetan eredu edo ele-
mentu komunik? Zer iradokitzen digu horrek?

Azkenik, guztiok saiatuko gara konpromiso bat hartzen antzeko isto-
rioa duten pertsonei laguntzeko edo etorkinen aldeko erakundeen
ekintzetan parte hartzeko.

Bizitza-testigantza

Beharrezko materialak

Denbora

Testigantzak dituzten orriak.

50 minutuko saio bat.

Informazio gehigarria: Susanna Tamaroren “Fuera” liburuan, idazleak
pertsona horiei buruz egindako istorioak agertzen dira. Egokitu zaion istorioa
irakurtzeko eska diezaiokegu talde bakoitzari. Horren aurretik istorioa
irakurtzea gomendatzen dugu, horietako batzuk istorio gogorrak baitira.

1. testua

1992ko abenduaren 22a. Ezezagun
batek emandako informazioari
esker...-(e)tik gertu, Eslovakiako
mugatik 500 metrora, nazionalitate
ezezaguneko emakume bat aurkitu
dute, konorterik gabe; azal iluna,
ekialdeko aurpegiera eta ile beltza
du. Ez du dirurik edo dokumentu-
rik. Itxurazko adina, hogeita bost
urte. Gure herrialdean legez kanpo
sartzen saiatzen ari zen. Mutiko
txiki bat du alboan. Itxurazko
adina: lau urte. Hilda dago.

2. testua

Lehen orrian hau idatzi zuen: Ama mai-
tea, ahizpa maiteak, igandea da eta
lagun batzuekin nago hiri erdiko zelai
batean. Heldu naizenetik, ez dut zuei
idazteko tarterik izan. Gauza asko
ikasi behar izan ditut; andrea oso ona
da, eta pazientzia handia du nirekin.
Asko pentsatzen dut zuengan eta, ohe-
ratzean, nire inguruan etxeko zaratak
entzuten ez ditudanean, triste senti-
tzen naiz. Datorren astean bidaliko
dizuet nire lehen soldata. Hemen ongi
nago, eta ez dut ezeren faltatik.

Besarkada handi bat, Salvacion.

3. testua

Nondik datoz? Zerutik. Eta zergatik datoz? Hartu eta eramateko. Hara
gora eramango dute, herrialde hartara, fantasiarekin ere imajinatu ezin
daitekeen toki eder-eder batera. Herrialde hartan dago zoriona; haurren
zoriona, noski. Baina zoriona ez da landare edo zuhaitz bat. Animalia bat?
Bai zera! Adierazi ezin den gauza bat da zoriona, jan eta janaria urdailera
heltzen denean sentitzen denaren modukoa. Hori da; berotasuna. Horren
antzeko zerbait baina biziagoa. Gainera, alferrikakoa da azaltzen saia-
tzea; oso laster berak ikusiko du; bere begiekin ikusiko du, eta bere
bihotzean sentituko du. Laster. Noiz? Hiru egun barru. Hiru aldiz lo egin,
hiru aldiz esnatu eta haiek hemen egongo dira. Dagoeneko ezagutzen
dituzu, ikusi argazkiak: gogoan dituzu haien izenak? Emakumea Carla da;
eta beste bizardun hori, Antonio. Baina zuretzat beste izen bat ere badu-
te: aita eta ama. Errepikatu nirekin: a-ma, ai-ta.

Beharrezko materialak

Denbora

Proposatutako abestiak: 

• Jabier Muguruzaren Boza Barruan diskoko “Mazisi Okeita Denbelek”
abestia.

• Zarama taldearen Sexkalextrik diskoko “Iñaki ze urrun dago
kamerun” abestia.

• Betagarriren Freaky Festa diskoko “Mundu berria” abestia.

• Alaitz eta Maiderren Alaitz eta Maider diskoko “Txuria lan beltzean”
abestia.

• LOR taldearen Lor diskoko “Kolore” abestia. 

50na minutuko hiru saio.

Garapena: errefuxiatuen eta etorkinen egoerari buruz hausnartzera
bultzatzen duten hiru abestirekin lan egitea proposatzen da.

Abestia arretaz entzuteko eskatuko diegu taldeei; bai letrak, bai
melodia. Abestia behin edo birritan entzun ondoren, abestiak eragi-
ten dizkieten ideiak eta sentimenduak besteekin partekatzea eskatu-
ko diegu. Sentsazio eta ideia horiek baliatuz beste abesti baterako
letra asmatzeko eskatuko diegu.

Guztiok batera, jatorrizko abestiak jarri eta guk egindakoa abestuko
dugu.

Azkenik, guztion artean, ideiak partekatuko ditugu, etorkinei eta
errefuxiatuei buruzko aurreiritzi gisa identifikatzen ditugun ideiak,
eta aztertuko dugu gure abestiak lagundu ote dezakeen aurreiritzi
horiek apurtzen. Hala bada, gure ikastetxearen edo taldearen ekital-
di batean kanta dezakegu, gainerakoak sentsibilizatzeko.

Etorkinei eta errefuxiatuei abesten

165 x 210 rostros euskera  2/10/07  16:17  Página 17



18

Errefuxiatu baten begitartea? Haur serbiarrarena, emakume
ruandarrarena, Kanbodiako adinduarena... ziur pertsona horiek
guztiek babes bila ibili behar izan dutela inoiz. Eta gu? Ez ote gara
gure gotorleku europar honetan babesten ari? Askotan, ez dugu
nahi izaten gurean sar daitezen eta beren ihesaldien berri eman
diezaguten, horrek guztiak gurekin inolako zerikusirik ez balu
bezala. Orduan, errefuxiatu bihurtzen gara, geuk hala erabakita.
Eta irudikatu ditugun pertsona horien begitarteak? Zer dira?
Halabeharrez errefuxiatutako pertsonak? Ala guk erabakita
errefuxiatutako pertsonak?

Bideo/DVDaren gidoia

Honekin batera, bideo/DVDaren gidoi osoa aurkezten dizugu. Bideoa iku-
sita lortu nahi den helburuaren arabera, hor agertzen diren esaldi batzuk
atera, eta hitz esanguratsu batzuk ezaba daitezke. Gero, bideo/DVDa ikus-
ten duten pertsonei eska diezaiekegu ezabatutako hitzak jartzeko.

Gainera, bideo/DVDa kapituluka ikus daiteke, errealitate edo gai jakin
batera hurbiltzeko eta horretan sakontzeko, bideo/DVDa ikusi ostean egin
daitezkeen jardueren bidez.

Samuel Ndikumano dut izena.
Bonaventure Hategekimana dut izena.
Rosario Mazuela dut izena.
Antoinette dut izena.
Veraste Makimbawe dut izena.
Joaquín Ciervide dut izena.
Olive Nyirangoboka dut izena.
Marcos Ibáñez dut izena.
Marcien Ntahizamiye dut izena.
Alphonse Rugabo dut izena.
Jeanine Niyonkuru dut izena.

Bukaraman jaioa naiz.
Cibitoke probintzian jaioa naiz.
Burgosekoa naiz.
Kongoko Errepublika Demokratikoan jaioa naiz.
Kongoko Errepublika Demokratikoan jaioa naiz.
Iruñekoa naiz, Nafarroakoa.
Ruchurru eskualdean jaioa naiz.
Galegoa naiz.
Kongoko Errepublika Demokratikoan jaioa naiz.
Bujumbura probintzian jaioa naiz.

Orain, hemen bizi naiz, Kiyangen, Bujumbura hirian.
Butakuran bizi naiz, baina Kiyange auzoan nago orain.
Bujumburan bizi naiz.
Ez naiz ez errefuxiatua ez erbesteratua. Lanera etorri naiz hona.
Gerrak mendebaldetik ekialdera bultzatzen gintuen, eta horregatik,
gerragatik, etorri ginen hona, Ruandara, errefuxiatu gisara.
Hemen, Bujumburan, bizi naiz azkeneko sei urteotan. Jesuita naiz.
Orain, Kizibako errefuxiatu-eremuan bizi naiz, Kibuye probintzian
(Ruanda).
Bujumburan bizi naiz, Burundiko hiriburuan.
Kiyangen bizi naiz.
Kiziban bizi naiz.
Kiyangen bizi naiz, Butereren.be

Errefuxiatua: beste herrialde batean babesa eskatzen duen pertso-
na da, haren arrazarengatik, erlijioagatik, ideia politikoengatik edo
gizarte talde jakin batekoa zein gizarte-gutxiengo batekoa izateaga-
tik jazarria edo mehatxatua sentitzen delako.

Lekualdatua: bere herrialdetik atera gabe bere jaioterritik alde egin
beharrean dagoen pertsona. Pertsona batek, arrazoi politikoenga-
tik, erlijioagatik edo arrazagatik mehatxupean sentitzen delako
lekualdatzen bada, errefuxiatu-estatutua eska dezake.

10 urte dira ez naizela jaioterrian bizi.
Duela hamabi urte utzi nuen nire herria, eta orduz geroztik
hemen, Kiyangen, bizi naiz.
Hamar urte nire herrialdetik kanpo.
8 urte gutxi gorabehera.
1993an ihes egin nuen gerratik.
Badira hamar urte nire herrialdetik kanpo nagoela.

Gaur egun, bederatzi milioi berrehun mila pertsona errefuxiatu
daude, eta hogeita bost milioi lekualdatu. Beraz, kopuruak aldatzen ari
dira: errefuxiatu-kopurua txikitzen ari da, baina lekualdatuak gero eta
gehiago dira. Ondorioz, nazioarteak arazo berri bat du aurrean: bes-
terik gabe haien herrialdetik ihesi doazen pertsona horiek.

Errefuxiatuen estatutuari dagokionez, azpimarratu beharra dago bi
eratako errefuxiatuak bereizten direla. Taldeko errefuxiatuak ditugu,
batetik; muga taldean zeharkatzen dute eta, gehienetan, ondoko
herrialde bateko errefuxiatu-esparru batean hartzen dute babesa.
Taldeko errefuxiatu-estatutu bat litzateke esparru hori: taldean etorri
behar dute, eta errefuxiatu-esparruak, gutxienez, zeharkatu duten
mugatik 50 km-ra egon behar du. Banakako estatutua, berriz, esan dai-
teke iparraldeko herrialdeetan eman ohi dugun hori dela: pertsona
bakoitzaren kasua aztertzen da, horrek normalean jazarpen politikoa
jasaten duela argudiatzen du, eta, estatutua ontzat emanez gero,
herrialdean geratzea onartzen zaio.

Gure herrialdean 1993an izandako krisiagatik nago hona
lekualdatua.
Gure herrialdea astindu duen gerragatik.
Gerragatik.
Babesagatik.
Errefuxiatua naiz. Nire herrialdetik ihes egin nuen.
Burundikoa naiz, gerragatik lekualdatua.

Hondamendi naturalek, lurrikarek, uholdeek eta abarrek berehalako
lekualdatzeak eragiten dituzte, baina, kasu horietan, lekualdatzeak aldi
baterakoak izaten dira, arazoa, hondamendia, une jakin batekoa izaten
baita, eta, behin arazo hori konponduta, berehala lagun dakieke.
Arazoa gerra dagoenean izaten da: gerra zibila edo herrialdeen arte-
ko gerra. Gerrek lekualdatu eta errefuxiatu ugari eragiten dituzte, eta,
gerrek aurrera jarraitzen duten bitartean, errefuxiatuen arazoak hor
dirau. Zehazki, gure eskualdean 1996tik ari gara Ruandan errefuxiatu-
tako kongoarrei laguntzen; haien jatorrizko bizilekuan, Kivi iparral-
dean, egoera ezegonkorra da oraindik, eta errefuxiatu horiek ezin
dira aberrira itzuli.

Gerran, emakumeak eta haurrak askoz zaurgarriagoak dira beti gizo-
nezkoak baino; lehenik, gerran askoz gutxiago parte hartzen dutela-
ko, borrokalariak ez direlako; bigarrenik, tamalez, nik Afrikan ezagutu-
tako gerrak legerik gabeko gerrak direlako: pertsona zaurgarrienak,
erasotzeko errazenak, izaten dira biktima. Zoritxarrez, gudulariak kol-
dar hutsak dira, eta errazago erasotzen diete emakumeei eta haurrei,
gizonei baino.

Merkatuan lan egiten dut barazkiak saltzen.
Nik ez dut lanik. Gaixo nago eta goizetan paseoan
ibiltzen naiz.
Katekista naiz. Katekesiaren arduraduna naiz.
Orain ez dut lanik, baina hona etorri nintzenean banuen lurra
lantzeko indarra, eta horrek dirua ematen zidan; orain, ordea,
zaharra naiz, ez dut lurra lantzera joateko indarrik eta,
beraz, ez dut dirurik. Ni nekazaria nintzen.
Nik larrukigintzan lan egiten dut; adibidez, giltzatakoak
eta beste gauza batzuk egiten. Gero, aste-amaieran, dirua
ematen didate, eta, horrela, badut jateko modua.
Oraingoz ez dut ezer egiten.

Gerrako lekualdatuekin edo errefuxiatuekin lan egitera ekarri
nauena, nolabait, haien estutasun-egoeran lagun egiteko gogoa izan
da; haiekin egotea, eta, ahal den neurrian, haien egoera hobetzea.

Nire bizitzako bi urte eman nahi nituen gu baino egoera larriagoan
dauden pertsonei laguntzen, eta uste dut esperientzia bikaina dela
jendearekin, haiekin, bizitzea, lagun egitea, eta, tira, nik eskaini nahi
dudanetik zertxobait eskaintzea, hau da, prozesu teknikoen arloko
zertxobait; uste dut ahulenekin egon beharra dagoela.

Azken sei urteetan, 2000tik hona, egin duguna da, nolabait, txiki-
txiki egin diren pusketak itsasten saiatzea.

Une honetan, EJZak hemen Kiyangen sortu duen Umubano koo-
peratiban lan egiten dihardut; esan bezala, kooperatibako presiden-
tea naiz.

Kiyangeko lekualdatu-esparruko buruzagia naiz.

Lekualdatu-esparruko buruzagiaren egitekoak dira tokiko aginta-
rien aurrean lekualdatuen ordezkari izatea, eta lortutako laguntzakbi

zein esparruko laguntzak kudeatzea eta administratzea. Hemengo
lekualdatuei laguntzen jarraitu nahi dut. Lan-merkatu bat sortu nahi
dut hemengo lekualdatuen onurarako, soroetan lan egiteko indarrik
ez duten ahulenen onurarako.

EJZaren proiektuaren zuzendaria naiz; EJZaren Ruandako zuzendari
nazionala. Nire lana errefuxiatuei laguntzea da, koordinatzen ditudan
zenbait zerbitzuren bidez: hezkuntzaren eta komunitatearentzako
zenbait zerbitzuren bidez. Ziurtatzen dizuet EJZak ahulenentzako lan-
bide-heziketa, zerbitzuak eta beste batzuk bermatzen dituela.

Idazkari-ikasketak irakasten dihardut, bigarren hezkuntzako eskolan.
Bigarren hezkuntzako eskolan, 854 ikasle daude. Hona nola iritsi diren
egiaztatzen ditut, zer ikasten duten, eta eskuratutako ezagutzekin gure
herrialdean gara ditzaketen jarduerak ere egiaztatzen ditut.

Nik EJZan lan egiten dut. Pertsona zaurgarrien arretarako zerbitzuan
lan egiten dut, talde mugikorreko kide gisa. Pertsona zaurgarrien arre-
tarako lanean, talde mugikorreko kide naiz. Errefuxiatu-esparruan
zehar ibiltzen naiz, beharrak dituzten pertsonak zein diren ikusteko
eta egiaztatzeko; beraz, nire lana da adinduei, haien kabuz moldatu
ezin diren pertsonei, laguntzea, haien etxeko lanak egitea, janaria
prestatzen laguntzea eta, beraz, premia larriak dituzten pertsonen
beharrak asetzea.

Nire amets nagusia eta gehien irrikatzen dudan oinarrizko
eskubidea da nire herrira itzultzea.
Lana falta zaigu. Lanerako indarra badugu, baina lanik ez dugu.
Ez dugu edateko urik, ez dugu ogirik. Janaria ematen digute,
baina lantzeko lurrik ez dugu.
Ez dugu urik, ez dugu bainugelarik. Eta, bainugelarik ez
dugunez, gaixotasunak ditugu.
Nik zer eskatuko nukeen? lanbide bat ikastea.
Lo egiteko tokia, jateko zerbait, besterik ez dut eskatzen.
Ezin gara beti jateko zerbait eskatzera mugatu. Lan egiteko
eskubidea eskatu nahi dugu.
Eskatuko nuke alderdi hauetan laguntza egokia jasotzea:
osasuna, alderdi ekonomikoa, etxeak eraikitzea, ur zikinak
eramateko kanalizazioak.
Besterik gabe, eskatuko nuke bakea herrialdeko familia
guztietara irits dadila.
Nik gainerakoen bizimoduaren antzekoa izan nahi dut.

Herrialde batean errefuxiatu-estatutua duen pertsonak, teorian,
herrialde horretako hiritarren eskubide berak ditu. Lana bilatzeko
eskubidea du; etxea bilatzeko eskubidea du. Oker ez banago, esku-
bideak berberak dira. Lehen esandakoa kontuan hartuta, norbana-
ko errefuxiatu gisa errefuxiatu-txartela duen pertsonari dagokio
hori. Baina guk ezagutzen ditugun eta laguntzen ditugun errefuxia-
tuak errefuxiatu-esparruetan bizi dira. Eta, zoritxarrez, ez dute
horrelako eskubiderik. Guk errefuxiatu-esparruetan jarduten dugun
herrialdeetan, hala nola Burundin edo Ruandan, biztanleria-dentsi-
tatea oso handia da, eta, ondorioz, ezin diete lana eman edo lana
bilatzen utzi Ruandako errefuxiatu-esparruetako hogeita hamar
mila kongoarrei, edo Burundin dauden hogei mila kongoarrei.

Guretzat eskubide nagusia lanerako eskubidea da; hala, osasunerako,
hezkuntzarako eta elikadurarako eskubidea izango baitugu. Baina
hori iparraldeko herrialdeei dagokienez esan daiteke; izan ere,
orain, hegoaldeko lurraldeetan dauden errefuxiatuek ez dute hala-
ko giza eskubiderik, batez ere herrialdeko herritarrek beraiek ere ez
dituztelako eskubide horiek.

Eskubideak bermatuta daude; besteak beste, gazteentzako hezkun-
tza-eskubidea, oinarrizko eskubidea, errefuxiatuek medikua dute, eda-
teko ura dute, ogia dute. Ahal den neurrian, unibertsitate mailako
ikasketak egin ahal izatea. Nik nazioarteari, Kongoko agintariei eta
Ruandakoei eskatuko nieke ahal duten guztia egin dezatela errefuxia-
tuak haien herrialdeetara itzul daitezen.

Errefuxiatua zarenean, ezin dituzu herrialdeko herritar direnen esku-
bide guztiak baliatu: adibidez, giza zientziak ikasten dituzten ikasleek
ezin dituzte haien ikasketak jarraitu unibertsitatean; ikasle batzuek ez
dute laguntza humanitariorik jasotzen, eta etxean geratu behar izaten
dute; gainera, badira hainbat jarduera herrialdeko biztanleek egin di-
tzaketenak, baina errefuxiatuek ezin lortu dituenak, hala nola merka-
taria izan, lurra landu, etxe on bat, bizitza ona izan.

Ahal banu, itzultzea gustatuko litzaidake.
Nire probintziara itzultzea ez da erraza, hemen geratu
nahi dut.
Gure herrialdera erabateko bakea itzuli arte.
Ez, ez nago seguru.
Ez dut oraindik nire probintziara itzultzeko asmorik, oraindik
kaltetuta baitago.
Bakea ezarriko balitz, nire etxera itzultzea gustatuko litzaidake.
Bai, nire ama han bizi baita, eta beste senitarteko batzuk ere
han bizi dira.
Segurtasuna finkatuta dagoenean, itzuli egingo naiz.

Errefuxiatuaren irtenbide nagusia bere borondatez itzultzea litzate-
ke, baina, horretarako, jatorrizko herrialdeko egoerak egonkorra
izan behar du. Beste irtenbide bat harrera-herrialdean birgizarte-
ratzea izango litzateke, nahiko gauza zaila; eta beste irtenbide bat
hirugarren herrialde batean birgizarteratzea da; hori oso gutxitan
gertatzen da, baina inoiz edo behin gertatzen da.

Pertsona bere herrialdera itzultzeko beldur bada eta errefuxiatu
gisa hartu duen herrialdean ere beldur bada –kanpoan jazarpena
jasatea ere gertatzen baita batzuetan–, orduan, hirugarren herrial-
de batean eska daiteke babesa. Baina esan dezagun etxera itzultzea
eta beste herrialde batean gizarteratzea dela.

Afrikako herrialde batzuek –hala nola Tanzaniak, gaur egungo
Txad-ek, Malawik–dozenaka mila eta, Tanzanian zehazki, ehunka
mila errefuxiatu hartu dituzte talde gisa, eta errefuxiatu-espa-
rruetan dituzte. Estatutu indibidualizatuagoei dagokienez, herrial-
de batzuetara gehiago jotzen da, beste batzuetara baino. Oro
har, edozein errefuxiatu afrikarrek amets egiten du herrialde euro-
par batera, AEBra, Kanadara edo Australiara iristearekin. Herrialdeir

horiek urtean errefuxiatu-kopuru bat onartzeko kuota moduko bat
izaten dute. Kopuru hori ACNURekin negoziatuz, elkarrizketetatik
abiatuta, finkatu ohi da, baina ongi erakutsi behar izaten da norbana-
koak babes-premia duela.

Munduko herrialdeetan harrera handiagoko politika bat izatea litza-
teke ideala. Gaur egun, honako hau gertatzen da: Afrikan, gerra
dagoen herrialdearen ondokoek, esan bezala, dozenaka edo ehun-
ka mila errefuxiatu hartzen dituzte errefuxiatu-esparruetan, baina
errefuxiatu-esparru bateko bizitza gizatasunik gabea da. Beraz,
amets egin liteke errefuxiatuen gaineko beste politika batekin, lana
errazago aurki lezaketen herrialdeetara bideratuko lituzkeen politi-
ka batekin, haien lanaren bidez errefuxiatu-esparruetakoa baino
bizitza duinagoa izatea ahalbidetuko lukeen politika batekin; izan
ere, errefuxiatu-esparruetan mendekotasuna erabatekoa da: janaria,
osasun-laguntza, aterpea eta abar.

Ikusten dut nire etorkizuna oso zaila izango dela.
Nire etorkizuna ez da segurua GKEk mantentzen ez badute.
Ez dago lanik egiteko. Honek horrela jarraituz gero, inolako
etorkizunik ez dudala ikusten dut.
Lanik ez bada eta ikasteko baliabiderik ez badut,
ez dut etorkizunik ikusten.
Gazteek ez dute inolako etorkizunik, jende askok ezin baititu
bere ikasketak jarraitu gerraren ondorioz, eta, orduan, hemen
daude; ez dute lanik.
Espero dut segurtasuna berrezartzea eta etorkizunean
egoera hobetzea, hobeto bizi ahal izateko.
Herritarren etorkizuna errefuxiatuentzat. Espero dut
segurtasuna egonkortzea eta haien herrialdeetara itzuli ahal
izatea. Jendeak, bere herrialdera iritsitakoan, izango duen
etorkizunaz oso optimista naiz, ikusita errefuxiatuentzat
hezkuntza ziurtatuta dagoela lehen hezkuntzan zein
bigarrenean, eta helduak ere lanbideren batean prestatzen
direla; optimista naiz, era batera edo bestera, EJZaren
prestakuntza-lana bikaina delako.
Etorkizunean garatu beharra dago. Ikasteko eta nahi dutena
egiteko eskubidea dute.
Nik nire seme-alaben etorkizunean pentsatzen dut, eta egia
da haiek ikasi dutela, eta hori oso ona da.

Errefuxiatuen etorkizuna beltz ikusten dut, beltz, ez baitakit zein
den konponbidea. Irudipena dut guk gerok ez dugula nahi hau guztia
konpontzerik. Irudipena dut interes handiak daudela arazoak, gataz-
kak, izan daitezen, eta ez dakit ongi zer interes politiko dagoen honen
guztiaren atzean.

Errefuxiatuen etorkizuna zaila da, askotan errefuxiatuaren egoera
urte luzez luzatzen baita, eta badira errefuxiatu-esparruetan jaio
direnak eta ia besterik ezagutzen ez dutenak.

Etorkizuna haien herrialdeko egoera hobetzearen mende dago, haien
etxeetara itzuli ahal izan daitezen.

Garrantzitsuena da gure baitatik, gure eguneroko bizitzatik, urrunxe-
ago jotzea, eta beste errealitate batzuetara hurbiltzea, eta iparralde-
tik zertxobait zintzoago izaten saiatzea. Eta posible dugun heinean,
Iparr(alde)etik bidezkoagoak izaten saiatzea. Bada beti harritu nauen
gauza bat, erabat grafikoa, hemen gurekin bizi diren haurrek, gure
herrialdeko haur gehienek eta ingurukoek ez duten zerbait: bainuge-
lara eta sukaldera joan eta iturria irekitzea, hori, zientzia-fikzioa da
haientzat, alegia, ez dute iturriko urik. Guk arratsaldean etxera iritsi
eta etengailua sakatzen dugu. Haiek zorabiatu egingo lirateke, ez bai-
tute inoiz halakorik ikusi. Beraz, unetxo batez irudikatu dezagun nola-
koa izango litzatekeen gure bizitza iturririk eta etengailurik gabe.
Bada, horrekin bakarrik haur horien bizitza ezagut dezakegu. Hemen,
Afrikan, bizitzeak duen alderdi polit eta zirraragarriena da egunero-
egunero esperientzia zirraragarriak izan ahal izatea.

Zuk ere esperientzia zirraragarri bat bizi dezakezu egunero! Gaur
bertan haur serbiarra, emakume ruandarra edo adindu kanbodiarra
aurki dezakezu kalean... irten zaitez zure babeslekutik, hurbildu zaitez,
ezagut itzazu eta inplika zaitez planeta honetan bizikide dituzun per-
tsonekin.

et
or

ki
zu

na

Ondoren proposatzen ditugun jarduerak, bideo/DVDko atal bakoitzarekin
harremanean daude. Jarduerok, dagokion bideo atala ikusita zein bideo
osoa ikusi ondoren egin daitezke. 

Bideo/DVDa ikusi ondoren  egiteko jarduerak

Denbora

50 minutuko saio bat.

Garapena: bideo/DVDak eragindako inpresioak azalduko dizkiegu
gainerakoei. Zer da berria edo lehenago ezagutzen ez zenuena? Zerk
hunkitu zaitu gehien? Zeri buruz jakin nahi zenuke gehiago? Eta,
azkenik, zer egin dezakegun buruz hausnartzeko proposatuko
diegu: errefuxiatua izatea hautatu egiten da? Egin daiteke zerbait
pertsona errefuxiatu gehiago ez egoteko?

Bideo-foruma

Errefuxiatuen blokearen inguruan

Garapena: taldeka lan egingo dugu, Interneten edo eskura ditugun
materialetan hauei buruzko informazioa bilatzeko:

• Errefuxiatuaren, lekualdatuaren eta etorkinaren definizioa.

• Egoera hori eragiten duten arrazoiak.

• Errefuxiatuen eskubideak.

• Egoera horrentzako irtenbideak.

Azterketa egin ondoren, guztien artean eztabaidatu eta talde horien
antzekotasunak eta ezberdintasunak aztertu behar dira: zertan dira
antzekoak? Zertan ezberdinak? Bereizketa hori bidezkoa dela irudi-
tzen zaizu? Ez gara guztiok berdinak? Zerk sortzen ditu estatus-ezber-
dintasun horiek?

Azkenik, bideo/DVDa ikusi, eta hor agertzen den informazioarekin
alderatuko da.

Errefuxiatuak, lekualdatuak, etorkinak...
berdinak dira?

Beharrezko materialak
Denbora

Papelografoa, errotuladoreak, 
zelo-papera, Internet edo material
hautatua.

50na minutuko bi saio. 

Informazio gehigarria: web orri hauetan lor daiteke informazioa:
www.acnur.org
www.cear.es
www.solidarios.org
www.jrs.net

Arrazoiak eta ondorioak blokearen inguruan

Garapena: bideo/DVDa ikusi ondoren, errefuxiatzeko aukera
eman zaien pertsonen kasuak aztertuko ditugu. Egoera jakinei
buruzko informazioa eta erreferentziak bilatzeko eta errefuxia-
tzearen arrazoiak aztertzeko eskatuko diegu gazteei, baita egoe-
ra horretan egon diren pertsonen bizitzan eta mundu osoan izan
duen inpaktua aztertzeko ere. Kasu hauek aztertuko ditugu:

• Ruandako genozidioa.

• 2004ko tsunamia.

• Mitch urakana.

• Irakeko gerra.

Guztiei azalduko diegu jasotako informazioa, eta kasu gehiene-
tako arrazoi eta ondorio komunak identifikatzen saiatuko gara.

Errefuxiatzeko arrazoiak

Beharrezko materialakDenbora
Papelografoa,
errotuladoreak, zelo-papera,
Internet edo material
hautatua.

50na minutuko hiru saio.

Informazio gehigarria: web orri hauetan lor daiteke informazioa:
www.un.org/spanish/events/rwanda/antecedentes.htm
es.wikipedia.org/wiki/Terremoto_del_Océano_Índico_de_2004
es.wikipedia.org/wiki/Huracán_Mitch
www.eacnur.org

Bizitza-istorioak blokearen inguruan

Garapena: guztien artean hausnartuko dugu bideoan zerk
harritu gaituen, zer pertsonak harritu gaituen gehien, zer-
gatik...

Guztion hausnarketekin, iritzi-eskutitz bat idatziko dugu,
eskolako edo herriko aldizkarian edo bururatzen zaigun
beste komunikabide batean argitaratzeko eta jendea per-
tsona horien errealitateari buruz sentsibilizatzeko.

Arrastoa uzten duten aurpegiak

Beharrezko materialak

Denbora

Papelografoa, errotuladoreak.

50na minutuko bi saio. 

Eskubide eta betebeharrak blokearen inguruan

Garapena: zinta itsaskorraren bidez, lurrean diana bat margotu-
ko dugu. Ondoren, gizonezko eta emakumezko, errefuxiatu,
lekualdatu eta migratzaileak bezalako pertsona taldeen eskubi-
de eta betebeharrekin lotutako esaldiak esango zaizkio taldeari. 

Pertsona bakoitzak esaldiaren inguruan hausnarketa egingo du
eta honekin duen adostasun mailaren arabera dianan kokatuko
da (dianaren erdian, guztiz ados eta harik eta dianaren gunetik
urrunago, desadostasun gehiago). Bukatzeko, lortutako emai-
tzak aztertu eta gizon eta emakume guztiek giza eskubideak
ziurtatuak dauzkagun ala ez balioztatuko dugu. 

Esaldiak:

• Emakumeekiko diskriminazioa herrietako kulturarekin
lotuta dago.

• Aberastutako herrietan emakumezko eta gizonezkoen
artean berdintasuna dago. 

• Afrika eta Europako emakumeek eskubide berdinak
dituzte.

• Pertsona errefuxiatu batek ezin du bere jatorrizko
herrialdera itzuli mehatxuak dirauen bitartean.

• Beste herri batean errefuxiatu egoera eskatzea,
legalki emigratzeko aitzakia bat da.

• Ez zaude ados herriek pertsona errefuxiatuak hartzeko
duten derrigortasunarekin.

• Europan ez dago errefuxiatu egoeran bizi den
pertsonarik.

Eskubideak eta betebeharrak pertsona guztientzat

• Lekualdatutako pertsonen eta gainontzeko biztanleriaren
eskubide eta betebeharrak berdinak dira.

• Gizonezko etorkinak, emakumezkoak baino gehiago dira.

• Etorkinei lana eman baino lehen, lekuko pertsonei eman
behar zaie lana. 

Honez gain, giza eskubideak sustatzen lan egiten duten kanpai-
na eta erakundeei buruzko informazioa bilatzeko talde desberdi-
nak sor daitezke. Era berean, horiek proposatutako kanpainaren
batean parte hartzea susta daiteke.

Beharrezko materialak
Denbora

Zinta itsaskorra, esaldiak,
Internet.50na minutuko bi saio. 

Informazio gehigarria: Web orri hauetan lor daiteke informazioa:
www.amnistiainternacional.org
www.acnur.org
www.cear.es
www.solidarios.org
www.jrs.net

Irtenbide eta aukerak blokearen inguruan

Garapena: Ruandaren kasuan, hau jakitea eskatuko da:
zenbat pertsona itzuli ahal izan diren jaioterrira, zenbat
geratu diren harrera-herrian eta zenbat joan diren hiru-
garren herrialde batera. ACNURen web orrian aurkitu
daiteke kasu horretarako eta beste kasu batzuetarako
informazioa.

Datuekin, grafiko bat egin beharko dute, gatazka paira-
tu duten pertsonen irteera-datuak azalduz.

Horren ondoren, gai hauek eztabaidatuko ditugu: zer
adierazten dute emaitzek? Zer-nolako inplikazioak izan
ditzake horrek irten diren pertsonengan eta herrialdee-
tan? Zer iradokitzen digu horrek?

Non daude?

Beharrezko materialak
Denbora

Papelografoa,
errotuladoreak, 
zelo-papera, Internet.

50na minutuko bi saio.

Informazio gehigarria: Web orri hauetan lor daiteke informazioa:
www.acnur.org
www.cear.es
www.solidarios.org
www.jrs.net

Etorkizuna blokearen inguruan

Garapena: gure inguruan errefuxiatuen, lekualdatuen
eta/edo etorkinen alde lanean ari diren taldeak ezagutzea
da jarduera honen helburua. Bideo/DVDa ikusi duten
pertsonei eskatuko diegu erakunde horrek egiten duena-
ri buruzko informazioa eta berek egin dezaketenari buruz-
ko informazioa bilatzeko.

Informazio horrekin, erakusketa bat egin daiteke, ikaste-
txeko, lokaleko, auzoko edo herriko leku ikusgarri batean
ezartzeko.

Hasi lanean!

Beharrezko materialak

Denbora

Erakusketarako behar den materiala
(nola egiten den...).

50na minutuko bi saio, gutxienez. 

Garapena: jarduera honen helburua da errefuxia-
tuen eta lekualdatuen egoera hobetzeko abian dau-
den mobilizazio-kanpainak eta presio politikoko
kanpainak bilatzea Interneten. Dagoeneko badau-
den eta GKEek sustatzen dituzten kanpainak bilatu,
eta blog bat egin dezakete jasotako informazio guz-
tiarekin, eta kanpainetarako estekak jar ditzakete,
ahal bezainbeste jendek horren berri izan dezan eta
kanpaina horretan parte har dezan.

Egin klik!

Denbora

50na minutuko bi saio, gutxienez. 

Informazio gehigarria: lehenago aipatutako web orriak.
www.acnur.org
www.cear.es
www.solidarios.org
www.jrs.net

Beharrezko materialak

Ordenagailuak eta internet.

Garapena: hasteko, bideo/DVD gidoiaren azken paragrafoa
irakurtzeko eta gertuko komunikabide batean (auzoko aldizka-
ria, kaleetan jartzeko kartelak, irrati lokalak...) egin daitekeen
publizitate-kanpaina asmatzeko eskatuko zaie.

Kanpaina zer mediotan egin behar duten, zer publikori zuzen-
duko zaizkion eta zer informazio eman nahi duten pentsatu
behar dute. Guztia argi dagoenean, taldeka kanpainan pentsa-
tu eta gertuen duten GKEen Koordinakundera joateko eskatuko
zaie. Bertan, GKEen irudi eta mezuen kodea eskuratuko dute
eta proposatutako kanpainak kodearen irizpideak betetzen
dituela egiaztatuko da. 

Bukatzeko, talde bakoitzak bere kanpaina aurkeztuko du eta
guztien artean inpaktu handiena izan dezakeena hautatuko
dute dagokion lekuan aurrera eramateko helburuarekin. 

Eta zu zer motatako errefuxiatua zara?

Denbora

50na minutuko bi saio, gutxienez. 

Beharrezko materialak

GKEen irudi eta mezuen kodea, egunkaria, aldizkaria...
eta kanpaina hautatua egiteko beharrezko materiala.

Garapena: pertsona errefuxiatuen egoerari buruz sentsibiliza-
tzeko eta horren berri emateko jokoak asmatzeko eskatuko
diegu. Taldetan bildu, zer joko egin nahi duten pentsatu eta
hori egiteko informazioa eta baliabideak bilatu beharko dituz-
te. Jokoak erakargarria izan behar du, eta pertsona errefuxia-
tuei eta lekualdatuei buruzko ezagutza hobetu behar du.
Gainera, ez da ahaztu behar jokoaren arauak ere pentsatu
behar direla.

Azkenik, sortutako jokoak azalduko dituzte, eta gainerakoek
egindako jokoekin jolastuko dira.

Ez errefuxiatzeko jokoak

Denbora

50na minutuko hiru saio, gutxienez. 

Beharrezko materialak

Jokoak egiteko beharrezko materialak.

Informazio gehigarria: ALBOANen web orrian, beste batzuek egindako
jokoak ikus daitezke, eta haiek egindakoak sartu.

165 x 210 rostros euskera  2/10/07  16:17  Página 40




